PENTSIO ETA SOLDATA DUINAK IZAN ARTE, EZ DUGU ETSIKO!

Gaur, hilak 13, Bergarako Pentsiodunen manifestazioa egin dute
eguerdian Bergarako. Sindikatu eta eragile sozialak ere bat egin dute
mobilizazioarekin: Emakumeen arazoak erdigunean egon dira, eta
gainera protagonismo berezia izan dute

Bergarako San Martin plazatik atera dira 12:00etan. Bergarako Pentsiodunek gaurko
deituta zuen manifestazioa eta sei emakume (pentsiodun bat eta ELA, LAB, ESK, Steilas
eta Etxalde sindikatuetako ordezkari bana) izan dira mobilizazioaren buruan joan
direnak.

PNV-PSE betorik ez!
Gutxieneko Pentsio = gutxieneko soldata.
Gutxieneko soldata hemen erabaki

Lelo hau aldarrikatu eta zabaldu dute. Horrez gain, emakumeak izan batez ere
protagonista, hainbat pentsiodunek eta bizi duten egoera salatzeko erosketa poltsa
hutsak eroan dituzte.

"Pobreziak emakume aurpegia duelako hartu dugu gaur emakumeok protagonismoa.
Pentsio kaskarrenak, eskasenak, duintasun gutxien dutenak gureak direlako. Soldata
eta pentsio arrakalan ere gu gaude behean. Eta erosketa poltsa hutsekin irudikatu nahi
izan dugu hori", azaldu du mobilizazioa amaitzean Bergarako Pentsiodunen
Mugimenduko kide Maite Guridik.

Bergarako pentsiodunekin bat egin duten herritarrek zein sindikatuetako eta eragile
sozialetako kideek herriko hainbat kaletatik egin dute manifestazioa askotariko
aldarrikapenak oihukatuz, eta behin Fraiskozuri plazara heldutakoan, komunikatu bat
irakurri dute.

Lan galanta egin ondoren, Pentsiodunak eta Sindikatuak aixe gainditu genuen
Euskal Autonomia Erkidegoko Herri ekimena arautzen duen 10/2016 Legeak ezarritako
baldintzak, bai sinadura aldetik, eta baita, lege ez izateari dagokionez. Horrela izan ziren
onartuak Lege Biltzarreko zerbitzu Juridikoengatik. Aldiz, Gobernuko bi alderdiok (PNV-
PSE) 284.000 borondateri trufa eginez, iruzurra egin diote demokrazia parte
hartzaileari.

Beste arrazoi batzuen artean, hemen egoera larrian daudenentzat, RGl-a
daukagula esaten digute, baina orain dela hilabete janarien bankuko bolondresek
praktikan ukatu digute hori, hemen RGI-a egon arren, egoera larrian edo zaurgarrian
dauden familia asko ez dagoela alegia.



Funtsean ados omen daude aldarrikapenekin, baina uko egiten diote eztabaidari. Kuriosoa benetan!



Bestalde, emakume pentsiodunen 5.garren batzarrean, etxeetan ezartzen diren
biolentzia matxisten kasuen artean, dependentzia ekonomikoa, biolentzia horren
faktore garrantzitsu moduan identifikatu digute. Aldi berean indarkeri matxisten kontra
propaganda institucionalez josita agertu dira egun hauetan komunikabideak, praktika
horren kontra; baina dependentzia ekonomiko hortara behartuta dauden pentsiodun
emakume mordoari Herri Ekimen Legegileak emango zio erabaki ahalmenari ateak

ixten diote.

Hainbat komunikabide Vocento (Correo, D.V.) buru delarik belaunaldi arteko talka
sortu nahian dabiltza, pentsiodunak pribilejiatu batzuk garela, langile gazteak gure
pentsioak baino gutxiago kobratzen dutelako, errua soldata horrek ezartzen duten

patronalari bota beharrean, erantzukizun hori guria izango balitz moduan.

Bada, gauzak holaxe, emakume zein gizon, pentsiodun zein langile, bertako zein
etorkin; beti ere, klase borrokaren bidetik, abenduaren 13an eguerdiko 12.00tan, San

Martin plazatik abiatuta egingo den manifestazioan parte hartzera deitzen zaitugu.

JOTAKE IRABAZI ARTE!

Jose Luis Loidi Larrafiaga, Bergarako Pentsiodunen izenean



